MANU:

Irratia entzuten baduzue  nik goizeko albistegia aurkeztu eta zuzentzen dut, goiz kronika, goizeko 6etatik 9ak arte egiten dugun albistegi luze bat da. Normalean estatuko eta gainerako irratietan segitzen den formatua  segitzen dugu guk ere.

Asierrek esan zigun gaurko hitzaldiaren ardatza edo izan zitekeela;

komunikabide arrakastatsua izateko giltzarriak zeintzuk dira. Nik esaldi hori jarri dut nire testuaren hasieran eta saiatuko naiz esaldi hori gauzatzen. Lehendabizi zehaztu behar da zer den arrakasta, entzule kopuruan, audientzietan eta neurtu liteke arrakasta zein den. Datu objetibo hori lortu liteke, baina arrakasta izatea ez da entzule kopuru haundi bat izatea, nire iritzirako, eta gure kasuan, Euskadi Irratiaren kasuan, kontutan izanda euskaraz egindako irrati bat dela, zenbakiak ez dauka horrenbesteko garrantzirik. Beno, garrantzia izan, eduki badauka, guri gure zuzendariek noizik eta behin gogorarazten digute: Hau da zuen entzule kopurua, hobetu egin behar dugu.

Gure kasuan merkatua oso lehiakorra da eta euskarazko komunikabide batentzat oso zaila da gaztelerazko irratiekin konpetitzea eta lehiakor izatea, baina, beno hortxe dauden bakiak eta zifrak, bere garrantzia badaukate, baino nik zenbakiei baina garrantzia haundiagoa emango nieke eragina eta influentzia izateari. Euskadi Irratia euskaraz egindako irrati bat da eta, beraz, niretzako arrakastaren adibide bat izan liteke euskal munduan influentziazko eta eragina duen komunikabide bat izatea.

Euskalgintzan dabilen jendearentzat gure erreferentea izatea, ba kultura munduan dabilen jendearentzat, hizkuntza normalizatzen dabilen jendea, beraientzat gu errreferente izatea. Euskal munduko zerbait jakin nahi dutenean badakite Euskadi Irratiak emango diela notizia hori, orduan, neretzako, hori arrakasta neurtzeko modu bat bada. Egia da, hori neurtzeko datu objetiborik ez dagoela, da, piska bat, ikuspegi kualitatibo bat, baina bere garrantzia badauka. Dena den zenbakietara joaten bagara, audientzien zenbakietara, Euskadi Irratiak, gaur egun dauzka 72.000 entzule gutxi gora behera. CIES-en inkuestak, gutxi gora behera entzungo zenuten badirela audientziak neurtzeko, gero Mikelek azalduko dizue hobeto badira audientziak neurtzeko bi sistema, bi inkesta  mota, telebistan ez bezala irratian ez dago audimetrorik eta, beraz,  jendeari galdetu egiten zaio kalean, telefonoz, eta abar. Egiten dira urtean zehar pare bat inkesta, bat udazkenean, eta bestea udaberrian eta hor ikusten da zenbat entzule dauzkan irrati bakoitzak. Euskadi Irratiak, 

ba gutxi gora behera autonomia erkidegoa eta Nafarroa batuz 72.000 entzule ditu. Zenbaki kopurua badirudi txikia dela, baina ez da hain txikia kontutan izanda euskal entzule potentziaren kopurua 600.000koa dela. 600.000 gara gutxi gora behera Euskal Herrian euskaraz hitz egiteko eta entzuteko gai garenak.  Beraz Euskadi Irratiaren kopurua hain txikia ez da. 

Baina zenbakiak beste aldera utzita, nik hitz egingo nuke arrakasta

lortzeko ezaugarriei buruz, eta orduan bildu ditut nire iritzirako gaur

egun ba irrati arrakastatsu bat, irrati entzun bat izateko ze helburu edo ze ezaugarri bete behar ditu irrati batek, eta niri iritzirako Euskadi

irratiak hor ahalegina egiten du. Beno, nik esan beharra daukat Mikel ez bezala ni naiz Euskadi Irratiko zuzendaritzakoa eta beraz nik esaten dudana ez dator guztiz bat Euskadi Irratiko zuzendaritzak pentsatzen duenarekin. Ez dut esango kontran nagoenik ere, baino nik esaten dudana ere ez da justu zuzendaritzak pentsatu dezakeena nahiz eta orokorrean konforme nagoen. Gehiago da nire iritsi pertsonala,edo nik sumatzen dudana irratian. 

Beno, hurbiltasuna, gero Mikelek azaldu dizue hobeto baino nik uste dut Euskadik Irratiak dauka helburu nagusi bat eta da, Euskadi Irratiaren lehentasuna da hemen bertan gertatzen diren gauzak berri ematea. Ba hartzen baldin baditugu eredu bat,  zera, esparru administratiboak edo,  daukagu autonomia erkidegoa, daukagu Nafarroa, eta daukagu Ipar-Euskal Herria. Ordun gure lehentasuna da hiru eremu administratibo horietan gertatzen denaren berri ematea. Baina horrek ez du kentzen munduko berri ere emateko, bizi gara mundu goblalizatu batean eta beraz, gure entzuleak  jakin behar du zer gertatzen den bere etxetik hurbil, baina ere jakin behar du munduan zer gertatzen den. 

Eta Mikelek gero horretan gehiago sakonduko du, baino piska bat gure maxima  edo gure helburua da jendeak ez dezala beste irrati bat entzun beharra izan munduan gertatzen ari denaren berri izateko, Katalunia Radio adibidez, harremanak daukagu beraiekin eta beraiengandik gauza asko ikasi ditugu, eta beraiek garbi daukate Kataluniako entzuleei Kataluniako berri  eman behar dietela baino Espainiako eta munduko berri ere bai beste irrati batera jo ez dezaten informazioaren bila. Nola merkatua oso lehiakorra den, ba jendeak ez dezala pentsatu: Ah! Ba honen berri ez didate eman, beraz, jarriko dut Cadena SER edo jarriko  dut COPE jakiteko ze pasatu den munduan edo Espainian. Horregatik, gure helburua da, bertako informazioa ondo ematea baino munduko informazioa ondo ematea ere bai.

Adibidea jartzea arren, esate baterako, gaur kontatu dugu atzo Ibarretxe Batasunako ordezkariekin elkartu zela, kontatu dugu Iruña Herriko taxi gidariek greba egiten segitzen dutela eta oso haserre daudela Nafarroako gobernuak onartu duen lege proiektuarekin, hori kontatu dugu, kontatu dugu Ipar Euskal Herrian sekulako polemika daukatela Mendekoste astelehenean azkenean lan egin beharko dutelako eta sindikatuak ez daudelako konforme. Hori guztia kontatu dugu, baino baita ere kontatu dugu, bihar Erresuma Batuko hauteskundeak izango direla, eta bihar Euskadi Irratiko eta Radio Euskadiko kazetari bat han egongo da kontatzeko Erresuma Batuan zer gertatzen den. Beraz, ikuspegia da hurbilekoa, baino globala ere bai, mundu mailakoa ere bai. Beraz, nire iritzirako, arrakasta izateko, edo eragina izateko komeni da bi elementu horiek uztartzea. 

Euskadi Irratiak eta irratiek orokorrean ez dute ahaztu behar komunikabide objetiboak izan behar dutela. Objebitatea, hori da normalean kazetaritza-fakultatean erakusten dena. Gaur egun, zenbaitek uste du, eta jende askok uste du kontzeptu hori erabat lurperatuta dagoela. Niri iruditzen zait, oraindikan ere ahalegina egin beharra dagoela. Badakigu objebitatea ehuneko-ehunean ez duela existitzen, baina ahalegina egiten baldin badugu hobeto, eta nik uste dut kazetari batek ahalegin hori egin behar duela. Eta gainera, iruditzen zait, eta hori neurtua daukagu guk egin izan ditugu ikerketa kualitatiboak gure entzuleen artean, eta galdetu izan diegu zer iritzi daukaten irratiri buruz, Euskadi Irratia buruz, eta beraiek eskatzen dute, komunikabideek ikuspegi objetiboa ematea gertatzen denari buruz, hori eskertzen dute. Eta nik uste dut, elementu inportantea da hain justu, edo elementu inportantea dela hain justu estatuan momentu honetan irratiak nahiko polarizatuta daudelako, eta orduan, hor bilatzea zure bidea eta bide objetiboa izatea.

Pluraltasuna bada Euskadi Irratiak bilatzen duen beste elementu bat. Hori  zertan ikusten da? Ba adibidez tertulietan, solasaldietan. Irrati guztiak  bezala guk ere Euskadi Irratian baditugu solasaldiak aktualidadea aztertzeko, eta bilatzen dugu solasaldi pluralak izatea. Ba adibidez politikarien kasuan, ba adibidez ostiraletan ekartzen ditugu alderdi politikarietako ordezkariak ba adibidez lege biltzarrean ordezkaritza duten alderdi guztietako kideak izaten. Badago arazo bat, eta da euskara.

Guk euskaraz lan egiten dugu eta gaur egun oraindik ere XXI. Mendean euskara oztopo da hainbat jende ekartzeko. Esate baterako, PP eta PSOEren kasuan oso zaila da euskal hiztunak etortzea, oraindik ere zaila da.

Gauzak asko mejoratu dira eta PSOEko jendea etortzen zaigu baina dexente kostata. Horregatik euskara oraindik oztopo bat da lanerako.

Pluraltasuna elementu funtsezkoa da alde batetik irrati publikoa garelako eta hori defendatu behar dugulako, eta hori bermatu behar dugulako, iritzi pluraltasuna, eta aparte, adibidez solasaldi pluralak izanda,

horrek erakargarriago bihurtzen ditu solasaldiak hain zuzen ere irtzien kontrastea dagoelako, eta, beraz, eztabaida pizu daitekeelako. Mundu guztiak iritzi beretxo bat ematen badu, ba oso solasaldi planoak eta neurri batean aspergarriak bihurtu litezke. 

Nik uste det gaur egun irrati arrakastatsu bat lortzeko komeni dela

formato berriak lantzea. Sortu behar dira eta ez daude irratietan, sortu beharko lirateke atalak edo departamentuak ikerkuntzarako eta formato berriak aztertzeko eta ez dira egiten. Baina beno, ahalegina egiten da.

Esate baterako, Euskadi Irratiaren kasuan, azken bi denboraldi hauetan jarri  ditugu martxan saio berri batzuk eta ondo funtzionatu dute eta balio izan dute entzule berriak erakartzeko. Iruditzen zait, formatu berriak landuz entzule berriak erakarri litezkeela eta jarriko dizkizuet  adibide pare bat; ez dakit Euskadi Irratia entzuteko ohitura badaukazuen, baino lehengo urtean, iazko denboraldian, martxan jarri genuen saio berri bat arratsaldean “mezulari izena duena”, arratsaldeko 6etatik 8 t’erdiak artera eta formatu horretan saiatu ginen uztartzen ba irratietako bi elementu nagusienak edo bisaio mota garrantzitsuenak: informatiboak eta magazinak, beraz da, saio hori da informatibo eta magazinen arteko uztarketa bat. Saio horrek kontatzen dizu zeintzuk diren eguneko notiziarik inportanteenak, baina entretenimendua ere badauka, badauka kultura, badauka kirola, badauka musika, beraz, uztartu ditugu pixka bat bi elementuak. Eta bilatu degu, arratsaldeko saio horren bitartez, beste entzule tipo bat, eta da, lanetik etxera doan entzulea, kotxean dihoana.

Entzule segmentu hori pixka bat ahaztuta geneukan eta saio horren bitartez jende hori erakarri egin dugu. Eta beraz izan da, formatu berri bat landu dugu eta formatu horren bitartez entzule berri bat erakarri ditugu. Arratsaldeko ordu horiek nahiko baju zeuden entzule aldetik eta lortu dugu entzule kopurua indartzea. 

Beste saio mota bat, aurten landu duguna da eguerditan egiten dugun saio bat, Garikoitz Udabek egiten duena, beno, mezule egiten du Maite Artolak, eta eguerditan egiten du “Aperitifa” Garikoitz Udabek. Da hamabietatik ordu bata arte doan saioa, eta hamabiak arte, eguerdiko hamabiak arte, goizeko 6etan hasita irratia da oso informatiboa ta dago aktualitateari eta notiziei oso lotua, eta eguerdiko 12etan  egiten dugu erabat hautsi eta 12etatik 1era entretenimendu saio bat. Eta da entretenimendu saio berritzaile bat, ze gonbidatu bat etortzen da egunero, gonbidatu horri entrebista egiten zaio, eta entrebistaz aparte berarekin solas egiten dugu, lehiaketa batean parte hartzen du eta berak lehiakideei galderak egiten dizkie, musika asko sartzen dute, sukaldari batekin hitz egiten dela, ordun da zita bat baina berritzailea eta moderno samarra, orduan,  oso ondo funtzionatu du entzule aldetik eta balio izan du entzuleak erakartzeko. 

Oso inportantea da formatuak eta berritzea, eta nik uste dut momentu honetan hori estatuan pixka bat atzenduta dagoela.Estatuko irrati kateetan lan egiten dute betiko formatuekin eta hor nik uste ahalegina egin behar dela besteak beste entzuleak erakartzeko modua delako. 

Beno, beste elementu bat irratian arrakasta lortzeko, komunikatzaile

egokiak lortzea da. Komunikatzaile egokiak, nortasuna daukatenak, ritmoa ematen dutenak, eta batez ere, gauzak kontatzen dakitenak. Akaso oso oinarrizko gauza irudituko zaizue baina irratian oso inportantea da gauzak ondo kontatzen jakitea. Horrek ez du esan nahi egin behar duzunik oso esaldi ponposoak eta borobilak egin behar dituzunik, ez, gauzak sinple eta modu arinean kontatu behar dira. Eta askotan kazetariei gertatzen zaigu, ba beno, demostratu nahi dugu zenbat dakigun gauzei buruz eta ikaragarrizko esaldi luzeak egiten ditugu ezer ez esateko.

Orduan, komeni da esaldi xinpleak eta arinak egitea komunikakortasunean irabaziko dugulako modu horretara. Eta askotan ahaztu egiten zaigu gauzak  kontatzea, eta niretzako oinarrizkoa da gauzak kontatzen jakitea, eta horrek esan nahi du gauzak modu xinplean azaldu behar direla. Orduan,  komunikatzaile egokiak behar dira, eta Euskadi Irratiak ahaleginen du euskal munduan komunikatzailerik egokienak aukeratzeko, baina ez dugu

erori behar izarren dizdiran nolabait esateko. 

Mikelek gero esango dizue eta Radio Euskadiren apustua da eta Euskadi Irratiarena ere bai; inportantea da irratia eta inportantea da marka, eta  jendeak entzun behar du Radio Euskadi edo Euskadi Irratia eta ez ditu entzun behar esatari jakin batzuk. Inportanteena da lan taldea, eta horri  garrantzi handia ematen diogu. Izarra joaten bazaizu ba jendeak jarrai dezala zure irratia entzuten. Hor dago adibide bat, akaso muturreko adibidea izango da, baina irratia entzuteko ohitura baduzue eta ikusi baduzue irratiaren historia adibidez Estatu Espainiarrean, oso deigarria izan zen COPE irrati kanalaren kasuan, nik behintzat horrela ikusi dut,  90. hamarkadan beraiek zuten bi izar garbi: goizean zen Antonio Herrero, gogoan izango duzue Antonio bera hemen ikasitakoa da, eta arratsaldean zuten Encarna Sánchez. Zuten bi izar, bat hil zen istripuz, Antonio Herrero, eta bestea hil zen gaixotasun larri batengatik eta gelditu ziren  izarrik gabe. Baina izarrik gabe gelditu ziran, eta gainera jaitsi ziren audientzitan 4. postu, 2.gotik 4.era. Horrek esan nahi du irratiak izan behar du lan talde bat eta ez hainbeste izarrak. Inportantea da jendeak entzun dezala irratia gustatzen zaiolako osotasunean, ez komunikadore baten bila dihoalako. Horrek ez du esan nahi komunikabideek eta izarrek garrantzia ez daukatenik, hori inportantea da azken finean merkatu batean gaudelako. 

Beno, esan dut lehen, Euskadi Irratia euskarazko irrati bat da, eta, beraz, euskal munduarekin oso sensible izan behar du eta arreta jarri behar dio euskal munduan gertatzen den guztiari. Ba, bertsolari txapelketa bat dela, kultur ekitaldiak direla, euskararen normalizazioa dela, hori guztia zaindu beharra dauka. Esate baterako, guk gure kasuan ,guk garrantzi handia eman genion egunkaria itxi zutenean, guk indarrak jarri genituen bagenekilako hori gure entzuleari interesatzen zitzaiola, beraz euskal mundua guretzako lehentasuna da. Eta ja bukatzen hasteko, ze bestela gahiegi enroilatuko naiz, beste hiru elementu aipatuko ditut.

Kirolak, kirolak beste irratietan bezala gurean ere garrantzi handia

dauka, iruditzen zaigulako gaur egun irratia entzuteko motiboetako bat kirol informazioa ondo ematea dela, eta gure kasuan adibidez garrantzi handia jartzen diogu kirolari. Larunbat arratsaldeko eta igande arratsaldeko saioak dauzkagu, “ Hiru Erregeen Mahia” saioa jarri dugu ihaz, eta saio horietan, jakin, kirol retransmisioak daude, eta horri garrantzi handia ematen saio; Osasunaren, Errealaren, Athletiken partiduen retransmisioari, baina ez hori bakarrik, kirol retransmisioa egiteko beste modu batzuk landu ditugu eta hau juzgatzen da pixka bat formatu berrien kontu horrekin. Ba erreportaiak egiten hasi gara kirol munduari buruz, ekarri ditugu ba adibidez, ez dakit, motorra, motorrari buruz hitz egiteko adituak etortzen dira, hitz egiten digute kotxe modelo berriei buruz. Ez dakit, da informazioa lantzeko beste modu bat, azkenean  kirola oso erakargarria da, jendeak oso gustura entzuten du eta betiko erretransmisioetatik aparte, kirola emateko beste modu bat.

Entretenimendua, iruditzen zait Euskadi Irratia eta irrati guztiak orokorrean, oso moderatuta daudela informazio mundura. Horrela izan behar du neurri batean ze gaur egun jendeak batez ere irratia kontsumitzen du batez ere informazioa jakin nahi duelako. Baina ezi da ahaztu badagoela beste elementu bat entretenimentuena, entretenimenduaren mundua, pixka bat abandonatuta dago, irrati guztietan orokorrean, eta nire iritzirako pixka bat berreskuratu egin beharko litzateke. Entretenimendua lantzea izan litekeelako jende gaztea irratira erakartzeko modua. Orain dela, ba adibidez, Estatu Espainiarraren kasuan Franquismo garaian, ondo dakizuen bezala, albistegiak ematea debekatuta zegoen, ezin zen albistegirik eman, 

partearekin konektatu behar zuten irrati guztiek. Franquismoa bukatu zan eta Frenquismoaren ondoren zegoen informazio gose ikaragarria. Orduan,  irrati guztiek hor jarri zituzten indarrak. Baina, hori pixka bat pasa da, orain etorri da beste belaunaldi bat, irrati entzule gazteak etorri dira eta informazio interesatzen zaie baina beste gauza batzuk ere bai.

Orduan, nik uste dut, irrati guztiek orokorrean ahalegina egin beharko luketeela entretenimendua lantzeko. Eta hor baditugu adibide batzuk,  esate baterako, azken urte hauetan indar haundia izan dute Estatu Espainiarrean “El Larguero”, edo “Tirachinas” eta horrelako saioak. Kirol saioak dira, baina entretenimenduei oso lotuak, ez da kirol informazio hutsa,  da kirola eta espektakulua lotutako formatu bat da. Imitatzaileak eta dauzkate, eta ez da kirol informazio hutsa, oso lotuta dago entretenimenduarekin. Adibidez Cadena SER-en oso frogatuta dago Caden SER-ei balio izan dio entzule gazteak erakartzeko. Ba jende gazteak irratia entzuteri ekiten dionean 14 15 urterekin, entzuten ditu “los 40 principales” edo Euskadi Gaztea, horrelako formatuak eta orduan, nola lortu jende gazte hori gero irrati konbentzional batera erakartzea?

Adibidez bidea hori izan daiteke, ba “El Larguero” edo “Tirachinas”-ek egiten duena, eta orduan adibide horietan oinarrituz, nik horrelako saio gehiago egingo nituzke Euskadi Irratian ere. Ez da horrenbeste informatiboa, gehiago entretenimentuzko jenerokoak, balio dezakeelako entzuleak erakartzeko. 

Eta beno, bukatzeko, eta atal hau agian Mikelek gehiago aztertuko du, iruditzen zait, irrati arrakastatsua izateko, entzuleen parte hartzea ere bultzatu behar dela, entzuleak nahi duelako bere iritzia irratiz entzun.

Eta horretarako, ohiko telefono sistemaz aparte, gaur egun, sistema

gehiago ere badaude jendeak parte hartu dezan: SMS-ak erabiliz, adibidez aurten ahalegin berezia egin dugu jendeak SMS bidez iritzia eman dezan, edo e-mailak erabiliz eta abar. 

Hori da nik apuntatuta ekarri ditudan ideiak, orain Mikeli utziko diogu txanda eta egokiena izango da gero zuen galderei eta erantzutea pixka bat  jakiteko ze kezka daukazuen eta zer iritzi daukazuen irratiaren inguruan.

MIKEL:

Bai, ni saiatuko naiz, pixka bat Manuk esan duena nolabait ixten edo eta laburra izaten, hori bai, esan behar dut aldez aurretik horrelako warning bat jarri behar diot nire interbentzioari, nire iritziak emanen ditudala, edo bahintzat nik nire iritzi pertsonala emanen ditudala hemen, eta ez EITBn zuzendaritzako eta Radio Euskadiko zuzendaritzarenak. Hala ere, nik uste dut, hau mahai inguru bat izanen bada zuekin izan behar duela eta zuen iritziak ere jakitea ez legokela gaizki ba, besteak beste, ba Manu eta biok nik uste ados gaudelako, inundik batera, irratigintzaz dugun ikuspegiarekin.

Nik, lehenik eta behin, irratigintzaren arrakastaz edo hitz egin behar bada, edo irrati baten arrakastaren giltzarriak identifikatu behar badira, lehendabizi kontestu batean jarri behar dugu geure burua, eta nik  uste dut, hori dela, eta ez dakit nik hemen gehienbat Kazetaritzakoak edo  Komunikazio Fakultatekoak diren hala ez, baina zuek lan merkatuan sartzen zaretenean edo orain lanean hasten zaretenean, praktiketan edo ai bekadun bezala edo, aurkituko duzue ba duela 10 edo 15 urte beste batzuk aurkitu zuten panorama erabateko aldaketa. Zera esan nahi dut, oso panorama ezberdina aurkituko duzuela, besteak beste, liberalizazioa,  pribatizazioa eta merkantalizazioaren garaian gaudelako eta hori irratira ere iritsi delako.

Merkatalizazio hitza, lehn Manuk merkatuetaz, audientziez hitzegin du eta hori iritsi da irratira ere. Guk, irrati publiko batean lan egiten dugu, euskal irrati publiko batean, baino, gurera ere iritsi da merkatua eta liberalizazioa, pribatizazioa nahi duzuen bezala deitu, hori fenomeno global bat da, mundu guztian gertatzen ari den eta baita irratian ere.

Eta hori ikusi dezazuen, alderatuko dut irratiaren adibidea telebistaren adibidearekin. Telebistan duela urte asko hasi zen audientzia gerra deitutako hori, eta telebista kateengan, batez ere, hasiera batean pribatuengan, gero baita publikoetan ere, horrek izan zuen edukiarengan eragin zuzena. Audientzia gerra batean sartuz gero, lehenbiziko biktima edukien kalitatea da. Nik uste dut hori telebistan oso argi ikusi dugula azkeneko urteotan, 10 urteko fenomeno batez ari gara, eta audientzia gerrek eragin du telebistetako programetan eta edukietan orohar kalitatea kaxkartzea. Irratian berriz, nik uste dut, eta adibidea nik uste du,  gainera, oso grafikoa dela, ez da horrelakorik gertatu. Irratia ere sartu da audientzia gerra batean eta hori kontutan hartu beharreko gauza bat da, baina nik uste dut ez zelako hain grafikoki ikusten, baina orain esaterako, nik Radio Euskadiz hitz egin dezaket orain, Euskal Autonomi Erkidegoan Radio Euskadik izugarrizko gerra dauka, izena esango dut gainera, Estatuko SER katearekin. SER da Radio Euskadiren konpetentzia zuzena eta hiri, beharbada ez duzue sinistuko ere, baina horrek izugarrizko eragina du 2 irrati kate horie jardueran. Radio Euskadik momentu honetan, azkeneko neurketaren arabera, 268.000 entzule ditu astelehenetik ostiralera eta SER kateak 300.000. Beno, inguru horretan mugitzen dira biak ere, Radio Euskadik oraindik ez du SER katea harrapatu, baino oso gertu daude, eta audientzia gerra horretan sartu dira biak.

Telebistan kalitatea izan bada biktima, nik uste dut irratigintzan kontrakoa gertatzen dela era horretan, erronka delako azken finean

entzuleak eskatzen duenari erantzuna ematea. Eta telebistako ikusleek espektakulua edo kolorea eta horrelakoak eskatzen badituzte, irratiko entzulea erabat ezberdina da. Irratian zer eskatzen da? Ba goizean trafikoa nola dagoen kontatzea, eta zer eguraldi eginen duen gaur eta gainera asmatzea. Eta hori nik uste dut dela erronka, eta irratia egiten dugunok aurrez aurre daukagun erronka hori da.

Adibide hori hartuta, Radio Euskadi-SER, konpetentzia hori hartuta,

horrek nik uste dut kalitatean eragin positiboa izan duela. Esaterako,

trafikoa, hori da SER eta Radio Euskadiren arteko bataila bat esaterako.

Guk orain dela 5-6 hilabete martxan jarri genuen “el teléfono del

tráfico” izeneko historia bat eta telefono zenbaki bat da, edozeinek

errepidetik deitu dezakeena, eta izugarrizko arrakasta izan da hori,

mundu guztiak deitzen du. Orain ez dauzkat hemen zifrak baino elurteak izan diren egun horietan izugarrizko dei pila izan da. Eta horrek gainera guretzako suposatzen du zuzeneko informazio iturri bat, ba momentuan gertatzen ari dena kontatzen ari garelako, jakina, gero iturri ofizialekin kontrastatuta eta abar, eta hori izan da SER-ekiko entzuleak erakarri ditugun elementu bat. Eta ez da adibide bakarra, hor daude hainbat adibide, esaterako: informazio lokala, deskonexioak, Euskal

Herriko herrialde ezberdinetan helburua da bai herrialde bakoitzean deskonexio bat egotea. Momentuz, Bizkaikoa jarri da martxan, eta horrek ere arrakasta izan du, azkenean gertuko informazioa eta informazio erabilgarria ematen duzulako. Manuk esan duen bezala, franja bakoitzak edo ordutegi bakoitzak bere beharrak eta eskakizunak baditu, ba goizean-goiz zerbitzua eta informazioa da eskatzen dena. “Prime time”  hitza telebistarako erabiltzen genuen lehen, orain Radio Euskadin,  Euskadi Irratian, irrati guztietan “Prime time” hitza erabiltzen da, ba goizeko 7etatik edo 6etatik 10ak bitarteko franja hori definitzeko.

Horrekin esan nahi dudana da gerra horretan sartu dela irratia eta

hasiera batean txarrerako ematen bazuen ere, nik uste dut, positiboa izan dela zentzu batean, kalitateari dagokionean behintzat. Nik uste dut telebista eta irratiaren arteko diferentzia agerikoa dela nahiz eta audientzia gerra horretan, esan bezala, sartuak dauden.

Gero bada, eta nik uste dut, eta labur arko naiz, bada beste ezaugarri bat, Euskal Herrian behinik-behin, arrakasta lortzen lagunduko diona irrati bati, kasu honetan euskal irrati publikoari, eta da, irrati integrala izan behar dela, alegia,  Manuk esan duen bezala, inork ez dezala jo SER katera, COPEra eta Radio Nacionalera, beste irrati batera,  Radio Franciara, gertuko eta kanpoko informazioa jasotzeko, batez ere nazioartekoa. Eta hor dago erronka ere, eta nik uste dut hor esfortzu

handiak egin direla eta hor ere emaitzak ikusi ditugula. Esaterako,  aurrekoan hemen, Fakultate honetako irakasle batekin hizketan, “Nuestro Tiempo” aldizkariko zuzendariarekin, esaten zidan: zer nolako zentzugabekeria den Radio Euskadiko kazetari bat Ukraniako hauteskundeetan entzutea. Ukrainian, gabonetan, bertako hauteskundeak jarraitzera joandako kazetari bat irratian entzutea, ba irrati, bere ustetan, irrati regional batetan. Hasiera batean esan non, ba horrela ikusita egia esan ez dauka zentzu handirik Kiev-en pertsona bat izatea.

Baina gero konturatu nintzen SER kateak ez daukala adibidez inor Kiev-en eta Radio Euskadi entzun zuenak goiz hartan gertuko eta bertako informazioa jaso zuela eta SER-ekoak adibidez ez. Beraz,  nik uste dut, hor ere borrokatu beharreko merkatu bat, eta elemnetu batzuk badaudela nazioarteko informazioan: Estatu Batuetako hauteskundeak, Aita Santuaren heriotza eta abar. Edo bihar bertan, Manuk esan duen bezala Erresuma Batuko hauteskundeak. Gainera nik uste dute EITB publikoak nolabaiteko plusa ere eman diezaiokeela nazioarteko informazioari, eta da, esaterako guk bihar izanen ditugula 3 kazetari, ez bakarrik Londresen baita ere Ipar Irlandan, Belkfeast-en, eta beste kazetari bat Edinburgon, Eskozian. Hori nik uste dut, adibide bat badela eta horretan ere, nolabait irrati integrala eta diferentziatua bilatu behar dela. 

Bukatzeko, Manuk ere aipatu ditu EGN eta CIES, hori da, nik uste dut, irratien amets gaiztoa. EGN (Estudio General de Medios) eta CIES dira audientzia neurgailuak esan dezagun. Urtean hainbat aste, aste pare bat hartuta izaten dira neurketak eta inkestak eta jenderi galdetzen zaio zer programa entzuten duzu, zer irrati entzuten duzu, eta abar. Eta hor dago audientzien tiranotza. Eta hor, niri gustatuko litzaidake zuek ere jakitea nolabait ere hedabideetan eta irratietan nola egiten zaion aurre audientzia neurketa bati. Alegia, bihar asten da CIES neurtzen eta audientzia nolabait ere, publizitatea egin behar zaio geure buruari ere eta orduan hasten dira kanpoan programa bereziak egiten, edo “Vaya Semanita”-ko Félix Linares aste horretan joatea ez da kasuakitatea.

Alegia, publizitatea egin behar zaio, egin behar dio bere buruari irrati batek, irrati publiko batek ere, pentsa zer esan nahi duen horrek. Baina, nik uste dut interesgarria dela zuek hori jakitea, nolabait ere, hor atzean dagoena edo zeintzuk diren histori guzti honen tripak. Esaterako, “Vaya Semanita”-ko programa hura edo “Objetivo Euskadi” programa batean egin zen Radio Euskadiko langileei buruzko erreportaje bat, horrek ere audientzien gerrekin badu zer ikusirik. 

Nire aldetik hori da eta gustatuko litzaidake zuen iritziak jakitea.

